
　〈乃不食五日死〉

靖難兵攻汶上都指揮薛鵬被執攻沛指揮王顯叛降知

縣顏伯瑋及主簿唐子清典史黃謙死之

　〈伯瑋江西廬陵人唐顏眞卿之後洪武末知沛北兵所過皆歸附瑋集民兵備禦以死自誓旣而北兵駐沙河〉

　〈轉攻沛伯瑋令弟珏次子有爲還曰汝歸白大人子職弗克盡矣北兵入城顯迎降瑋冠帶升堂南拜慟哭曰〉

　〈臣無能報國遂自經死其子不忍去復還見父尸亦自劉胡先悉葬之南關外珏走吿兄之友晏壁爲傳其事〉

　〈唐子淸得民愛黃謙果敢能戢下兵入被執俱不屈而死正統中御史彭勛爲瑋起墳幷立祠又有獻縣令向〉

　〈朴者慈谿人遵慈湖之學篤行能養洪武中應訪材知獻時兵荒後朴闢荊榛敎農桑流移復歸民安其治獻〉

　〈當兵衝朴以忠義鼓激士民力不足懷印綬以死民哀而葬之嘉靖閒祀朴鄉賢〉

二月內師集濟寧餉卒潰于鄒縣靖難兵攻徐州○更定

尙書以下勲階

三月甲申燕兵自徐州進攻宿州平安率精兵四萬爲先

鋒追躡之壬辰燕王至渦河安進至淝河遇伏戰敗胡騎

指揮火耳灰哈三帖木兒皆被執安等駐宿州燕將乃斷

徐州餉道○燕兵攻破蕭縣知縣鄭恕死之

　〈恕字本忠仙居人善詩書畫性廉介蕭然斗室日與學徒講論風高一時寧波知府禮聘爲昌國訓導陞蕭縣〉

　〈民愛敬之燕破蕭之後藉其家二女當配自求死焉〉

四月安及靖難兵戰于小河敗之時安軍小河亘十餘里

張左右翼緣河而東遇燕騎兵一戰斬陳文再戰斬王眞

燕王嘗曰奮勇如王眞何功不成　燕王見失兩將兵兩

--

郤力自督戰安操長鎗追及之忽馬蹶不前燕番將王麒

躍馬入陣援去

　〈先是　王嘗夜夢與安戰將敗一男子豐貌美髯乘自馬提大刀自西來呼救駕欲安馬應聲而倒　王得脫〉

　〈問其姓名曰莘城隍神也至是一一符夢〉

魏國公徐輝祖會何福及靖難兵大戰于齊眉山敗之時

平安軍小河南燕兵據小河北魏國公來援何福亦引兵

會安軍聲大振燕軍震恐甲戌大戰齊眉山自午至酉內

軍再勝薄暮輝祖斬其將蔚州千户李斌等十餘人斌號

勇敢斌死燕軍益懼會大霧各歛兵還營燕諸將欲還不

敢顯言請退屯小河東就麥觀釁而動朱能鄭亨力言渡

河非計且曰漢高十戰九敗終有天下奈何一挫生心

王然之下令曰欲渡河者左諸將多趨左　王大怒曰任

汝所之于是諸將不敢復言還當是時　王已不解甲數

日矣會京師傅言靖難兵北歸　上以京城不可無兵乃

召輝祖還京何福孤軍無援遂不能禦

　〈陳建曰兩敵相持貴進忌退朱能勸進而輝祖召還南北成敗之機亦可以覩矣謀臣自古繫安危齊黃方練〉

　〈諸臣徒爾戇忠而知兵非朱能匹也何往而不敗哉〉

何福諸將及靖難兵大戰于靈壁敗績指揮使宋瑄力戰

死之福走都督平安陳暉馬溥徐眞都指揮孫成等禮部

侍郎陳性善大理寺丞彭與民欽天監副劉伯完指揮王

